
ᐱᖁᔭᖓ 

(ᐊᖏᖅᑕᐅᔪᖅ ᓄᕕᐱᕆ 9, 2023) 
 
ᑲᒥᓯᓇ, ᐱᖁᔭᐅᑎᓪᓗᒍ ᐅᖃᐅᔾᔨᖅᑕᐅᑎᓪᓗᒍᓗ ᐊᒻᒪᓗ ᐊᖏᖅᑕᐅᑎᓪᓗᒍ 
ᒪᓕᒐᓕᐅᕐᕕᖕᒥᑦ, ᒪᓕᒐᓕᐅᖅᐳᖅ ᐃᒪᓐᓇ: 
 

ᐃᓚᖓ 1 
ᓄᓇᕗᒻᒥᑦ ᓂᕈᐊᕐᓂᕐᒧᑦ ᐱᖁᔭᖓ 

 
1. ᑕᔅᓱᒪ ᐃᓚᖓ ᐋᖅᑭᒋᐊᖅᑕᐅᕗᖅ ᓄᓇᕗᒻᒥᑦ ᓂᕈᐊᕐᓂᕐᒧᑦ ᐱᖁᔭᖓᓂ. 
 
2. (1) ᐃᓚᒃᑲᓐᓂᖓᓂᑦᑐᑦ 4(3) ᐊᒻᒪᓗ (4)-ᒥᑦ ᐲᖅᑕᐅᕗᑦ ᐃᓇᖏᖅᑕᐅᓪᓗᑎᒡᓗ 
ᐅᑯᓂᖓ: 
 
ᐱᑕᖃᙱᑎᓪᓗᒍ ᐱᔾᔪᑎᐅᓚᐅᑲᒃᑐᒧᑦ 

(3) ᐃᓄᒃ ᐊᖏᕐᕋᖃᕈᓐᓃᕋᑦᑐᖅ ᐃᓂᖓᓂ ᐊᓯᐅᔨᒐᔭᖏᑦᑐᖅ ᐅᕝᕙᓘᓐᓂᑦ 
ᐃᒡᓗᖁᑎᖓᓂ ᕿᒪᒃᑎᓪᓗᓂᐅᒃ 

(a) ᕿᓚᒻᒥᐅᓚᐅᑲᒃᑐᒥᑦ ᐱᔾᔪᑎᖃᕐᓗᓂ, ᐱᖃᑕᐅᕗᖅ 
(i) ᐃᓕᓐᓂᐊᕆᐊᖅᓯᒪᑎᓪᓗᒍ ᐃᓕᓐᓂᐊᕐᕕᖕᒥᑦ, ᓄᓇᕗᒻᒥᑦ 

ᓯᓚᑖᓂᒡᓘᓐᓃᑦ; ᐅᕝᕙᓘᓐᓃᑦ 
(ii) ᐃᖅᑲᓇᐃᔭᓚᐅᑲᒃᑎᓪᓗᒍ, ᓄᓇᕗᒻᒥᑦ ᓯᓚᑖᓂᒡᓘᓐᓃᑦ; 

ᐅᕝᕙᓘᓐᓃᑦ 
(b) ᐅᓂᒃᑎᑕᐅᓯᒪᑎᓪᓗᒍ ᐃᓅᓕᓴᖅᑕᐅᑎᓪᓗᒍᓘᓐᓃᑦ ᐋᓐᓂᐊᕕᖕᒥᑦ 

ᐊᓯᐊᓂᒡᓘᓐᓃᑦ ᑲᒪᒋᔭᐅᕝᕕᖕᒥᑦ, ᓄᓇᕗᒻᒥᑦ ᓯᓚᑖᓂᒡᓘᓐᓃᑦ. 
 
ᐅᐸᒃᓯᒪᖏᓚᐅᑲᒃᑎᓪᓗᒍ ᕿᓚᒻᒥᐅᓚᐅᑲᒃᑐᒥᑦ ᐱᔾᔪᑎᓚᐅᑲᒃᑐᒥᑦ 

(4) ᐃᓄᒃ ᐊᖏᕋᖓᓂ ᕿᒪᐃᑎᓪᓗᒍ ᐃᒡᓗᖓᓂᒡᓘᓐᓃᑦ ᑕᖅᑮᑦ ᖁᓖᑦ ᐅᖓᑖᓄᑦ 
ᐃᓱᒪᒋᔭᐅᒐᔭᖅᐳᖅ ᐊᖏᕐᕋᖃᕈᓐᓃᖅᑐᖅ ᐃᓂᖓᓂ, ᑭᓯᐊᓂ ᐃᒪᓐᓇᐃᑉᐸᑦ 

(a) ᖃᐅᑕᒫᖅ ᐃᓕᓐᓂᐊᕐᓗᓂ ᐃᓕᓐᓂᐊᕐᕕᖕᒥᑦ ᐊᒻᒪᓗ 
ᓯᓚᑦᑐᖅᓴᕐᕕᒡᔪᐊᒥᑦ ᐃᓕᓴᕆᔭᐅᔾᔪᑎᑖᕋᓱᒃᑎᓪᓗᒍ, 
ᐃᓕᓐᓂᐊᕇᕈᓯᐊᕐᒥᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᕐᒥᑦ; ᐅᕝᕙᓘᓐᓃᑦ 

(b) ᐃᓄᒃ ᐅᓂᒃᑎᑕᐅᓯᒪᒃᐸᑦ ᐃᓅᓕᓴᖅᑕᐅᓗᓂᒡᓘᓐᓃᑦ ᐋᓐᓂᐊᕕᖕᒥᑦ 
ᐅᕝᕙᓘᓐᓃᑦ ᐊᓯᐊᓂ ᐸᖅᑭᔭᐅᕕᖕᒥᑦ. 

(2) ᐃᓚᒃᑲᓂᖓᓂ 4(8)-ᒥᑦ ᐋᖅᑭᒋᐊᖅᑕᐅᕗᑦ ᒪᓕᓪᓗᒋᑦ: 
 
ᑎᒍᔭᐅᓯᒪᔪᓄᑦ 

(8) ᑕᐃᒪᐃᑲᓗᐊᖅᑎᓪᓗᒋᑦ ᐃᓚᒃᑲᓐᓂᖓᓂᑦᑐᑦ (3), (4) ᐊᒻᒪᓗ (5)-ᒥᑦ, ᐃᓄᒃ 
ᑎᒍᔭᐅᓯᒪᔪᖅ ᐃᑲᔪᖅᑕᐅᕕᖕᒥᑦᑐᒥᒡᓘᓐᓃᑦ, ᓄᓇᕗᒻᒥᑦ ᓯᓚᑖᓂᒡᓘᓐᓃᑦ, ᓂᕈᐊᕋᔭᖅᑐᖅ 
ᓇᒥᑐᐃᓐᓇᖅ ᓇᔪᕐᕕᐅᔭᐅᔪᒥᒃ: 
 
3. ᐃᓚᒃᑲᓐᓂᖓᓂ 11(1.1)-ᒥᑦ ᐅᑯᓂᖓ ᐋᖅᑭᒋᐊᖅᑕᐅᕗᑦ: 
 
ᐱᔪᓐᓇᖅᑎᑕᐅᔪᑦ ᐊᖏᕐᕋᖃᖏᑦᑐᑦ ᓂᕈᐊᕐᓂᐅᔪᒧᑦ 

(1.1) ᑕᐃᒪᐃᒐᓗᐊᖅᑎᓪᓗᒍ ᓂᕈᐊᕈᓐᓇᖏᓐᓂᖅ ᓂᕈᐊᖅᑏᑦ ᑎᑎᕋᕐᕕᖏᓐᓄᑦ 
ᒪᓕᒡᓗᒍ ᐃᓚᒃᑲᓂᖓᓂ 4(11) ᐅᕝᕙᓘᓐᓃᑦ 9(2)-ᒥᑦ, ᐃᓄᒃ ᐊᖏᕐᕋᖃᖅᑎᐅᖏᑦᑎᓪᓗᒍ 
ᓂᕈᐊᖅᑏᑦ ᑎᑎᕋᕐᕕᒋᔭᐅᔪᒥᒃ ᓂᕈᐊᕈᓐᓇᖅᑎᓪᓗᒍ ᑕᐃᑲᓂ ᐃᒪᓐᓇᐃᑉᐸᑦ ᑭᓯᐊᓂ, 
ᐅᓪᓗᖓᓂ ᓂᕈᐊᕐᓇᐅᑎᓪᓗᒍ, ᐃᓄᒃ ᑭᓯᐊᓂ ᐱᔪᓐᓇᖅᑎᑕᐅᑎᓪᓗᒍ ᐃᓚᖓ 7-ᒥᑦ 
ᐊᒻᒪᓗ ᐃᓚᒃᑲᓐᓂᖓᓂᑦᑐ (2)-ᒥᑦ (4)-ᒧᑦ. 
 
4. ᐃᓚᒃᑲᓂᖓᓂ 35(1)-ᒥᑦ ᐲᖅᑕᐅᕗᖅ ᐃᓇᖏᖅᑕᐅᓪᓗᓂᓗ ᐅᑯᓂᖓ: 
 
ᓂᕈᐊᕐᕖᑦ ᐃᓂᖃᖅᑎᑕᐅᑎᓪᓗᒋᑦ 
35. (1) ᓂᕈᐊᕐᕕᓕᒫᑦ ᐃᓂᖃᖅᑎᑕᐅᒋᐊᓖᑦ ᒪᓕᒡᓗᒍ ᐱᖁᔭᖓᓂ ᐊᖓᔪᖅᑳᖓᑕ 
ᓂᕈᐊᖅᑐᓕᕆᔨᐅᑉ. 
 
5. (1) ᐃᓚᒃᑲᓐᓂᖓ 66(1) ᓈᓴᐅᑎᑖᒃᑲᓐᓂᖅᐳᖅ ᐃᓚᖓ 66-ᒥᑦ. 
 

(2) ᐃᓚᒃᑲᓐᓂᖓ 66(2)-ᒥᑦ ᐲᖅᑕᐅᕗᖅ. 
 
6. ᐃᓚᒃᑲᓐᓂᖓ 70(2) ᐋᖅᑭᒋᐊᖅᑕᐅᕗᖅ ᐅᑯᓂᖓ: 
 
ᑎᑎᕋᖅᓯᒪᔪᑦ ᑐᖅᑯᖅᑕᐅᔭᕆᐊᖃᓕᖅᑎᓪᓗᒋᑦ 

(2) ᓇᓗᓇᐃᒃᑯᑕᖅ ᓂᕈᐊᕈᓐᓇᕐᓂᕐᒧᑦ ᑐᖅᑯᖅᑕᐅᒋᓕᒃ ᑎᑎᕋᕐᕕᐊᓂ 
ᓂᕈᐊᖅᑐᓕᕆᔨᐅᑉ ᓇᓕᐊᖕᓂᑐᐃᓐᓇᕐᓘᓐᓃᑦ ᐃᓂᒋᔭᐅᔪᓐᓇᖅᑐᒥᑦ ᓂᕈᐊᖅᑕᖓᑕ 
ᐊᖓᔪᖅᑳᖓᑦ ᓂᕈᐊᖅᑐᓕᕆᔨ ᖃᖓᑐᐃᓐᓇᒃᑯᑦ ᐅᓪᓗᖓᓂ ᐊᖏᕈᑎᓕᐅᓚᐅᖅᑎᓐᓇᒍ 
ᐊᒻᒪᓗ 2:00 -ᒥᑦ ᐅᓐᓄᓴᒃᑯᑦ 31-ᖓᓂ ᐅᓪᓗᖓ ᓂᕈᐊᓚᐅᖅᑎᓐᓇᒋᑦ. 
 
7. (1) ᐃᓚᒃᑲᓐᓂᖓᓂᑦᑐᑦ 97(1) ᐊᒻᒪᓗ (3) ᐲᖅᑕᐅᕗᑦ. 
 

(2) ᐃᓚᒃᑲᓐᓂᖓᓂ 97(2) ᓈᓴᐅᑎᑖᒃᑲᓐᓂᖅᐳᖅ ᐃᓚᖓ 97-ᒥᑦ. 
 
8. (1) ᐃᓚᒃᑲᓐᓂᖓᓂ 98(1) ᐲᖅᑕᐅᕗᖅ. 

(2) ᐃᓚᒃᑲᓐᓂᖓᓂ 98(2) ᓈᓴᐅᑎᑖᒃᑲᓐᓂᖅᐳᖅ ᐃᓚᖓ 98-ᒥᑦ 

ᐋᖅᑭᒋᐊᖅᑕᐅᓗᓂᓗ ᐅᑯᓂᖓ: 
 
ᓂᕈᐊᒐᒃᓴᓄᑦ ᑐᓴᒐᒃᓴᑦ 

(2) ᓂᕈᐊᖅᑐᓕᕆᔨ ᐃᒪᓐᓇᐃᓕᐅᕋᔭᖅᐳᖅ, ᓂᕈᐊᓇᐅᓚᐅᖅᑎᓐᓇᒍ ᐅᓪᓗᑦ 
ᐱᖓᓱᓂ, ᓂᕈᐊᒐᒃᓴᑦ ᓇᓗᓇᐃᖅᑕᐅᓗᑎᒃ ᐊᑎᖏᑦ ᓂᕈᐊᖅᑎᑦ ᑐᕌᖓᔪᒥᒃ 
ᐃᓚᒃᑲᓐᓂᖓᓂ (1)-ᒥᑦ ᓂᕈᐊᖅᐸᒌᕐᕕᐊᓂ, ᑎᑎᕋᕐᕕᖓᑕ ᓂᕈᐊᖅᑐᓕᕆᔨᐅᑉ 
ᐅᕝᕙᓘᓐᓃᑦ ᑕᓚᕘᕋᓛᒃᑯᑦ ᓂᕈᐊᕐᕕᐊᓂ. 
 
9. (1) ᐃᓚᒃᑲᓐᓂᖓᓂ 99(2) ᐋᖅᑭᒋᐊᖅᑕᐅᕗᖅ ᐅᑯᓂᖓ: 
 
ᑐᒃᓯᕋᐅᑎ 

(2) ᑐᒃᓯᕋᖅᑐᑦ ᐊᔾᔨᐅᙱᑦᑐᒥᑦ ᓂᕈᐊᕐᕕᖕᓂᑦ ᐊᑐᐃᓐᓇᐅᑎᑦᑎᔭᕆᐊᓖᑦ 
ᐊᖏᖅᑕᐅᓯᒪᒋᐊᓖᑦ ᐱᔪᓐᓇᐅᑎᑕᕇᖅᓯᒪᓕᖅᑎᓪᓗᒍ ᑲᔪᓯᑎᓪᓗᒍᓗ 
ᑭᓯᐊᓂ 5 -ᒧᐊᓚᐅᖏᓐᓂᖓᓂ ᐅᓐᓄᒃᑯᑦ ᕿᑎᕐᒥᐅᑦ ᐃᑲᕐᕋᖓᓂ ᐅᓪᓗᖓᓂ 7-ᓂᒃ 
ᓂᕈᐊᕐᓇᐅᓚᐅᖅᑎᓐᓇᒍ, ᑎᑎᕋᕐᕕᐊᓂ ᐊᖓᔪᖅᑳᖓᑕ ᓂᕈᐊᖅᑐᓕᕆᔨᐅᑉ ᐊᓯᐊᓂᒡᓗ 
ᑎᑎᕋᕐᕕᖕᒥᑦ ᓄᓇᕗᒻᒥᑦ ᓯᓚᑖᓂᒡᓘᓐᓃᑦ ᐊᖓᔪᖅᑳᖓᑕ ᓂᕈᐊᖅᑐᓕᕆᔨᐅᑉ 
ᓂᕈᐊᑐᐃᓐᓇᕆᐊᖃᖅᑕᖓᓂ. 
 

(2) ᐅᑯᐊ ᐃᓚᔭᐅᔪᑦ ᑭᖑᓂᐊᒍᑦ ᐃᓚᒃᑲᓐᓂᖓᓂ 99(2)-ᒥᑦ: 
 
ᓇᓗᓇᐃᒃᑯᑕᖅᑖᖅᐸᒌᕐᓂᖅ 

(2.1) ᑭᓯᐊᓂ ᑐᒃᓯᕋᖅᑐᖅ ᐊᔾᔨᐅᙱᑦᑐᒥᒃ ᓂᕈᐊᕈᑎᑖᕐᓂᖅᐸᑦ 
ᐱᔪᓐᓇᐅᑎᑖᓚᐅᖅᑎᓐᓇᒍ, ᐊᖏᖅᑕᐅᓯᒪᒋᐊᓕᒃ ᐱᓕᕆᐊᖑᔭᕇᕐᓗᓂᓗ ᐱᔪᓐᓇᐅᑎᒃᑯᑦ. 

 
10. ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥᑦ 120(2)(d) ᐲᖅᑕᐅᕗᖅ ᐃᓇᖏᖅᑕᐅᓪᓗᓂᓗ 
ᐅᑯᓂᖓ: 
 

(d) ᓂᕈᐊᖅᑐᓕᕆᔨ ᑐᒡᓕᐊᓘᓐᓃᑦ ᓂᕈᐊᖅᑕᐅᔪᓂ ᐱᖃᑦᑕᖅᑐᑦ 
ᐱᔭᕆᐊᖃᖅᑐᖅ 
(i) ᑎᑎᕋᖅᑕᐅᓗᓂ ᓂᕈᐊᖅᑑᑉ ᓂᕈᐊᖅᑕᖓ ᓂᕈᐊᒐᒃᓴᒧᑦ 

ᐊᔾᔨᐅᙱᑦᑐᒥᑦ ᓂᕈᐊᕐᓇᐅᑎᓪᓗᒍ ᐃᓂᖓᓂᒡᓗ 
ᐴᖅᑕᐅᓗᓂ ᓂᕈᐊᖅᑐᒧᑦ ᑭᒡᒐᑐᐃᓪᓗᓂ, ᐊᒻᒪᓗ 

(ii) ᑐᓴᖅᑕᐅᒋᐊᖃᖏᑦᑐᖅ ᐴᒃᓴᖓ ᓂᕈᐊᕐᕕᐅᖃᑦᑕᖅᑐᒧᑦ 
ᐴᖓᓄᐊᖅᑕᐅᓗᓂ ᓂᕈᐊᖅᑐᓄᑦ ᑎᑎᕋᕐᕕᖓᑕ 
ᓂᕈᐊᖅᑐᓕᕆᔨᐅᑉ. 

11. ᐅᑯᐊ ᒪᓕᒐᑦ ᐋᖅᑭᒋᐊᖅᑕᐅᕗᑦ ᐃᓇᖏᖅᑕᐅᓪᓗᑎᒡᓗ “ᐊᐅᓚᔾᔪᑎᓄᑦ” 
“ᖃᓄᐃᓕᐅᖅᑕᐅᒋᐊᓕᖕᓄᑦ”: 

(a) ᐃᓚᒃᑲᓐᓂᖓᓂ 32(3); 
(b) ᐃᓚᒃᑲᓐᓂᖓᓂ 33(3); 
(c) ᐃᓚᒃᑲᓐᓂᖓᓂ 107(2); 
(d) ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥᑦ 272(2)(b). 

 
ᐃᓚᖓ 2 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 
 
12. ᑕᔅᓱᒪ ᐃᓚᖓ ᐋᖅᑭᒋᐊᖅᓯᕗᖅ ᓂᕈᐊᖅᑐᓕᕆᓂᕐᒧᑦ ᐱᖁᔭᖓᓂ. 
 
13. (1) ᐃᓚᒃᑲᓐᓂᖏᑦ 4(3) ᐊᒻᒪᓗ (4) ᐲᖅᑕᐅᕗᑦ ᐃᓇᖏᖅᑕᐅᓪᓗᑎᒡᓗ ᐅᑯᓂᖓ: 
 
ᐅᐸᒃᓯᒪᖏᓚᐅᑲᒃᑎᓪᓗᓂᐅᒃ ᐱᔾᔪᑎᖃᕐᓂᖓ 

(3) ᐃᓄᒃ ᐊᖏᕐᕋᖃᕈᓐᓃᕋᔭᖏᑦᑐᖅ ᐃᒡᓗᒥᓂᒡᓘᓐᓃᑦ ᕿᒪᒃᑎᓪᓗᓂᐅᒃ 
(a) ᕿᓚᒻᒥᐅᓂᐊᖅᑐᒥᑦ ᐱᔾᔪᑎᖃᕐᓗᓂ, ᐱᖃᑕᐅᕗᑦ 

(i) ᐃᓕᓐᓂᐊᖅᑎᓪᓗᒍ ᐃᓕᓐᓂᐊᕐᕕᖕᒥᑦ, ᓄᓇᕗᒻᒥᑦ 
ᓯᓚᑖᓂᒡᓘᓐᓃᑦ; ᐅᕝᕙᓘᓐᓃᑦ 

(ii) ᐃᖅᑲᓇᐃᔭᓚᐅᑲᒃᑐᒥᑦ, ᓄᓇᕗᒻᒥᑦ ᓯᓚᑖᓂᒡᓘᓐᓃᑦ; 
ᐅᕝᕙᓘᓐᓃᑦ 

(b) ᐱᔾᔪᑎᖃᕐᓗᓂ ᐅᓂᒃᑎᑕᐅᓯᒪᓗᓂ ᐃᓅᓕᓴᖅᑕᐅᓗᓂᒡᓘᓐᓂᑦ 
ᐋᓐᓂᐊᕕᖕᒥᑦ ᐊᓯᐊᓂᒡᓘᓐᓃᑦ ᑲᒪᒋᔭᐅᕝᕕᖕᒥᑦ, ᓄᓇᕗᒻᒥᑦ 
ᓯᓚᑖᓂᒡᓘᓐᓃᑦ. 

 
ᐅᐸᒃᓯᒪᖏᓚᐅᑲᒃᑎᓪᓗᐅᒃ ᕿᓚᒻᒥᐅᓂᐊᖅᑐᒥᑦ 

(4) ᐃᓄᒃ ᐊᖏᕋᖓᓂ ᕿᒪᐃᑎᓪᓗᒍ ᐃᒡᓗᒥᓂᒡᓘᓐᓃᑦ ᑕᖅᑭᑦ ᖁᓖᑦ ᐅᖓᑖᓂ 
ᐃᓱᒪᒋᔭᐅᒐᔭᖅᐳᖅ ᐊᖏᕐᕋᖃᕈᓐᓃᖅᑐᖅ ᐃᓂᖓᓂ, ᑭᓯᐊᓂ ᐃᒪᓐᓇᐃᑉᐸᑦ 

(a) ᖃᐅᑕᒫᖅ ᐃᓕᓐᓂᐊᕐᓗᓂ ᐃᓕᓐᓂᐊᕐᕕᖕᒥᑦ ᐊᒻᒪᓗ 
ᓯᓚᑦᑐᖅᓴᕐᕕᒡᔪᐊᒥᑦ ᐃᓕᓴᕆᔭᐅᔾᔪᑎᑖᕋᓱᒃᑎᓪᓗᒍ, 
ᐃᓕᓐᓂᐊᕇᕈᓯᐊᕐᒥᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᕐᒥᑦ; ᐅᕝᕙᓘᓐᓃᑦ 

(b) ᐃᓄᒃ ᐅᓂᒃᑎᑕᐅᓯᒪᒃᐸᑦ ᐃᓅᓕᓴᖅᑕᐅᓗᓂᒡᓘᓐᓃᑦ ᐋᓐᓂᐊᕕᖕᒥᑦ 
ᐅᕝᕙᓘᓐᓃᑦ ᐊᓯᐊᓂ ᐸᖅᑭᔭᐅᕕᖕᒥᑦ. 

(2) ᐃᓚᒃᑲᓐᓂᖓᓂ 4(8) ᐋᖅᑭᒋᐊᖅᑕᐅᕗᖅ ᐅᑯᓂᖓ: 
 
ᑎᒍᔭᐅᓯᒪᔪᓄᑦ 

(8) ᐱᖃᑕᐅᖏᑦᑐᑦ ᐃᓚᒃᑲᓐᓂᖏᑦ (3),(4) ᐊᒻᒪᓗ (5)-ᒥᑦ, ᐃᓄᒃ ᑎᒍᔭᐅᓯᒪᔪᖅ 
ᐃᑲᔪᖅᑕᐅᕕᖕᒥᑦᑐᒥᒡᓘᓐᓃᑦ, ᓄᓇᕗᒻᒥᑦ ᓯᓚᑖᓂᒡᓘᓐᓃᑦ, ᓂᕈᐊᕋᔭᖅᑐᖅ ᓇᒥᑐᐃᓐᓇᖅ 
ᓇᔪᕐᕕᐅᔭᐅᔪᒥᒃ: 
 
14. ᐃᓚᒃᑲᓐᓂᖓᓂ 31(8) ᐲᖅᑕᐅᕗᖅ ᐃᓇᖏᑦᑕᐅᓪᓗᓂᓗ ᐅᑯᓂᖓ: 
 
ᓂᕈᐊᕐᕖᑦ ᐃᓂᖃᖅᑎᑕᐅᑎᓪᓗᒋᑦ 

(8) ᓂᕈᐊᕐᕕᓕᒫᑦ ᐃᓂᖃᖅᑎᑕᐅᒋᐊᓖᑦ ᒪᓕᒡᓗᒍ ᐱᖁᔭᖓᓂ ᐊᖓᔪᖅᑳᖓᑕ 
ᓂᕈᐊᖅᑐᓕᕆᔨᐅᑉ. 
 
15. (1) ᐃᓚᒃᑲᓐᓂᖏᑦ 65(1) ᐊᒻᒪᓗ (2) ᐲᖅᑕᐅᕗᑦ ᐃᓇᖏᖅᑕᐅᓪᓗᑎᒡᓗ 
ᐅᑯᓂᖓ: 
 
ᐊᑐᖅᑕᐅᒋᐊᓖᑦ ᓂᕈᐊᖅᑎᓪᓗᒋᑦ 
65. (1) ᐱᔪᓐᓇᖅᑐᖅ ᓂᕈᐊᖅᑎ, ᑕᕝᕙᓂ ᐱᖁᔭᕐᒥᑦ ᐱᔪᓐᓇᖅᑎᑕᐅᑎᓪᓗᒍ, 
ᓂᕈᐊᕐᓗᓂ ᓂᕈᐊᕐᕕᖕᒥᑦ ᐅᑯᓂᖓ ᐊᑐᕐᓗᓂ: 

(a) ᓂᕈᐊᕐᓇᐅᑎᓪᓗᒍ ᓂᕈᐊᕐᕕᖕᒥᑦ ᓂᕈᐊᕆᐊᖅᑐᕐᓗᓂ ᓇᖕᒥᓂᖅ; 
(b) ᓂᕈᐊᖅᐸᒌᕐᕕᖕᒥᑦ ᓇᖕᒥᓂᖅ ᓂᕈᐊᕆᐊᖃᖅᑐᕐᓗᓂ; 
(c) ᑕᓚᕘᕋᓛᒃᑯᑦ ᓇᖕᒥᓂᖅ ᓂᕈᐊᕐᓗᓂ; 
(d) ᐊᐅᓪᓚᖅᑎᑦᑎᓗᓂ ᐊᔾᔨᐅᙱᑦᑐᒥᑦ ᓂᕈᐊᕐᕕᖕᒥᑦ ᓂᕈᐊᖅᑕᒥᓂ; 
(e) ᑐᐊᕕᕐᓇᖅᑐᒃᑯᑦ ᓂᕈᐊᕐᓇᖅᑐᒥᑦ ᓂᕈᐊᕐᓗᓂ. 

 
ᐊᑐᖅᑕᐅᒃᑲᓐᓂᕈᓐᓇᖅᑐᑦ 

(2) ᓄᓇᕘᓕᒫᒥᒃ ᓂᕈᐊᕐᓂᖅ, ᓂᕈᐊᖅᑎ ᐃᒪᓐᓇᐃᓕᐅᑐᐃᓐᓇᕆᐊᓕᒡᓗ, ᑕᕝᕙᓂ 
ᐱᖁᔭᕐᒥᑦ ᐱᔪᓐᓇᖅᑎᓪᓗᒍ, ᓇᖕᒥᓂᖅ ᓂᕈᐊᕐᓗᓂ ᑎᑎᕋᕐᕕᐊᓂ ᓂᕈᐊᖅᑐᓕᕆᔨᐅᑉ.  
 
16. (1) ᐃᓚᒃᑲᓐᓂᖏᑦ 73(1) ᐊᒻᒪᓗ (2) ᐅᑯᓂᖓ ᐋᖅᑭᒋᐊᖅᓯᕗᖅ: 
 
ᓂᕈᐊᕈᓐᓇᕆᐊᖃᕐᓂᖅ 
73. (1) ᓄᓇᕘᒥᓕᒫᒥᒃ ᓂᕈᐊᖅᑐᑦ, ᓂᕈᐊᖅᑎᓕᒫᑦ ᓂᕈᐊᕈᓐᓇᕐᓂᐊᕋᓱᒋᓐᓂᖏᑉᐸᑕ 
ᓂᕈᐊᕕᐊᓂ ᓂᕈᐊᕈᓐᓇᖏᓪᓗᑎᒃ ᓂᕈᐊᕐᓇᐅᑎᓪᓗᒍ ᐊᔾᔨᐅᙱᑦᑐᒥᑦ ᓂᕈᐊᕈᓐᓇᖅᑐᑦ 
ᒪᓕᒡᓗᒍ ᑕᕝᕙᓂ ᐱᖁᔭᕐᒥᑦ. 
 
ᑐᒃᓯᕋᖅᑐᑦ 

(2) ᑐᒃᓯᕋᖅᑐᑦ ᐊᔾᔨᐅᙱᑦᑐᒥᑦ ᓂᕈᐊᕐᕕᖕᓂᑦ ᐊᑐᐃᓐᓇᐅᒋᐊᓖᑦ 
ᐊᖏᖅᑕᐅᓯᒪᒋᐊᓖᑦ ᐱᔪᓐᓇᐅᑎᑕᕇᖅᓯᒪᓕᖅᑎᓪᓗᒋᑦ ᐊᒻᒪ 5-ᒧᐊᓚᐅᖅᑎᓐᓇᒍ ᓱᓕ 

ᐅᓐᓄᒃᑯᑦ ᕿᑎᕐᒥᐅᑦ ᐃᑲᕐᕋᖓᓂ ᐅᓪᓗᖓᓂ 7-ᓂᒃ ᓂᕈᐊᕐᓇᐅᓚᐅᖅᑎᓐᓇᒍ, 
ᑎᑎᕋᕐᕕᐊᓂ ᐊᖓᔪᖅᑳᖓᑕ ᓂᕈᐊᖅᑐᓕᕆᔨᐅᑉ ᐊᓯᐊᓂᒡᓗ ᑎᑎᕋᕐᕕᖕᒥᑦ ᓄᓇᕗᒻᒥᑦ 
ᓯᓚᑖᓂᒡᓘᓐᓃᑦ ᐊᖓᔪᖅᑳᖓᑕ ᓂᕈᐊᖅᑐᓕᕆᔨᐅᑉ ᓂᕈᐊᑐᐃᓐᓇᕆᐊᖃᖅᑕᖓᓂ. 
 

(2) ᐅᑯᐊ ᐃᓚᔭᐅᕗᑦ ᑭᖑᓂᐊᒍ ᐃᓚᒃᑲᓐᓂᖓᓂ 73(2)-ᒥᑦ: 
 
ᓇᓗᓇᐃᒃᑯᑕᖅᑖᖅᐸᒌᕐᓂᖅ 

(2.1) ᑭᓯᐊᓂ ᑐᒃᓯᕋᖅᑐᖅ ᐊᔾᔨᐅᙱᑦᑐᒥᒃ ᓂᕈᐊᕈᑎᑖᕐᓂᖅᐸᑦ 
ᐱᔪᓐᓇᐅᑎᑖᓚᐅᖅᑎᓐᓇᒍ, ᐊᖏᖅᑕᐅᓯᒪᒋᐊᓕᒃ ᐱᓕᕆᐊᖑᔭᕇᕐᓗᓂᓗ ᐱᔪᓐᓇᐅᑎᒃᑯᑦ. 
 
17. ᐃᓚᖓᑕ ᐃᓚᒃᑲᓐᓂᖓᓂ 93(1) ᑎᑎᕋᖅᓯᒪᓚᐅᕋᓗᐊᖅᑐᖅ ᐊᕕᒃᑐᓯᒪᔪᓂ (a)-ᒥᑦ 
ᐋᖅᑭᒋᐊᖅᑕᐅᕗᖅ ᐅᑯᓂᖓ: 
 
ᓂᕈᐊᕐᓂᖅ ᐅᖃᓚᐅᑎᒃᑯᑦ 
93. (1) ᓄᓇᕘᒥᓕᒫᖅ ᓂᕈᐊᖅᑐᑦ, ᓂᕈᐊᖅᑎ ᓂᕈᐊᕈᓐᓇᖅᑐᑦ ᓂᕈᐊᑐᐃᓐᓇᕆᐊᓕᒃ 
ᐅᖃᓛᐅᑎᒃᑯᑦ, ᐱᖃᑕᐅᕗᖅ ᓈᓚᐅᑎᒃᑯᑦ, ᑕᓚᕘᒃᑯᑦ ᐃᑭᐊᕿᕕᒃᑯᓘᓐᓃᑦ 
ᐅᖃᓛᐅᑎᖃᖅᑐᒥᑦ, ᑭᓯᐊᓂ ᓂᕈᐊᖅᑎ. 
 
18. ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥᒃ 93(2)(d)-ᒥᑦ ᐲᖅᑕᐅᕗᖅ ᐃᓇᖏᑦᑕᐅᓪᓗᓂᓗ 
ᐅᑯᓂᖓ: 
 

(d) ᓂᕈᐊᖅᑐᓕᕆᔨ ᑐᒡᓕᐊᓘᓐᓃᑦ ᓂᕈᐊᖅᑕᐅᔪᒥᒃ ᐱᔪᖅ 
ᐃᒪᓐᓇᐃᓕᐅᕆᐊᓕᒃ 
(i) ᑎᑎᕋᖅᑕᐅᓗᓂ ᓂᕈᐊᖅᑑᑉ ᓂᕈᐊᖅᑕᖓ ᓂᕈᐊᒐᒃᓴᒧᑦ 

ᐊᔾᔨᐅᙱᑦᑐᒥᑦ ᓂᕈᐊᕐᓇᐅᑎᓪᓗᒍ ᐃᓂᖓᓂᒡᓗ 
ᐴᖅᑕᐅᓗᓂ ᓂᕈᐊᖅᑐᒧᑦ ᐱᓪᓗᒍ, ᐊᒻᒪᓗ 

(ii) ᓂᕈᐊᖅᑑᑉ ᓂᕈᐊᖅᑕᖓ ᐴᖓᓄᐊᕐᓗᓂᐅᒃ 
ᓂᕈᐊᖅᑕᐅᖃᑦᑕᖅᑐᓄᑦ ᐴᖓᓂ ᓇᓗᓇᐃᖅᓯᒪᔭᖓᓂ 
ᑕᐃᑲᓂ ᐃᓚᒃᑲᓐᓂᖓᓂ 102(3)-ᒥᑦ. 

 
19. ᐃᓚᒃᑲᓐᓂᖓᓂ 102(3) ᐲᖅᑕᐅᕗ ᐃᓇᖏᖅᑕᐅᓗᓂᓗ ᐅᑯᓂᖓ: 
 
ᓂᕈᐊᖅᑐᓕᕆᔨ ᑲᒪᑎᓪᓗᒍ ᓂᕈᐊᕐᕕᐅᖃᑦᑕᖅᑐᓂ 

(3) ᓂᕈᐊᖅᑐᓕᕆᔨ ᒪᒃᐱᖅᓯᒋᐊᖃᖅᐳᖅ ᓇᓗᓇᐃᒃᑯᑕᖃᕐᓗᓂ ᐴᒃᓴᖓ 
ᐴᕐᓗᓂᒋᓪᓗ 

(a) ᓄᓇᕗᒻᒥᓕᒫᖅ ᓂᕈᐊᕐᓂᖅ, ᐴᖏᑦ ᓂᕈᐊᖅᑐᓄᑦ ᐊᑐᖅᑕᐅᓯᐅᖑᔪᑦ 
ᓂᕈᐊᕌᖓᒥᒃ ᑎᑎᕋᕐᕕᖓᓂ ᓂᕈᐊᖅᑐᓕᕆᔨᐅᑉ; ᐅᕝᕙᓘᓐᓃᑦ 

(b) ᐊᓯᐊᒍᓪᓕ, ᓂᕈᐊᖅᑐᑦ ᐴᒋᔭᐅᖃᑦᑕᖅᑐᑦ ᐊᑐᖅᑕᐅᓯᐅᖑᔪᑦ 
ᐊᔾᔨᐅᙱᑦᑐᒥᑦ ᓂᕈᐊᖃᑦᑕᖅᑐᓄᑦ. 

ᐴᖅᓯᒪᑦᑎᐊᖅᑐᒥᑦ ᑎᑎᕋᖅᑕᐅᕙᓪᓕᐊᔪᓄᓪᓗ ᓂᕈᐊᖅᑕᐅᔪᓄᑦ 

(3.1) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᐃ 92(5)(b)-ᒥᑦ (d)-ᒧᑦ ᐊᓯᔾᔨᕆᐊᖃᓪᓚᕆᒃᑐᓂ 
ᓂᕈᐊᖅᑐᓄᑦ ᐴᕆᔭᐅᓯᐅᖅ ᓇᓗᓇᐃᖅᓯᒪᕗᖅ ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥᑦ (3)(b)-ᒥᑦ 
ᓂᕈᐊᖅᓯᒪᔪᓂᒡᓗ ᐃᓗᓕᖃᖅᖢᓂ. 
 
20. (1) ᐅᑯᐊ ᒪᓕᒐᑦ ᐋᖅᑭᒋᐊᖅᑕᐅᕗᑦ ᐲᖅᑕᐅᓗᑎᒃ “ᓄᓇᕗᒻᒥᓕᒫᖅ ᓂᕈᐊᕐᓂᖅ,” 
ᐊᒻᒪᓗ ᐅᑯᐊᙳᖅᑎᑕᐅᑲᐅᑎᒋᓪᓗᑎᒃ ᑎᑎᕋᖏᑦ: 

(a) ᐃᓚᖓ 100; 
(b) ᐃᓚᒃᑲᓐᓂᖏᑦ 103(1) ᐊᒻᒪᓗ (2); 
(c) ᐃᓚᒃᑲᓐᓂᖓᓂ 109(1). 

 
(2) ᐅᑯᐊᓗ ᒪᓕᒐᑦ ᐋᖅᑭᒋᐊᖅᑕᐅᕗᑦ ᐲᖅᑕᐅᓗᑎᒃ “ᓄᓇᕗᒻᒥᓕᒫᒥᒃ 

ᓂᕈᐊᕐᓂᖅ”: 
(a) ᐃᓚᒃᑲᓐᓂᖓ 101(1); 
(b) ᐃᓚᒃᑲᓐᓂᖓ 102(1). 

